
Datorren ostiralean hasita, Nafarroako 78 herritara iritsiko da 2008ko Udaberriko Bira
Astelehena, 2008ko apirilaren 14a.  Udaberriko Bira Kultura eta Turismo Departamentuaren programa bat da, herri txikietara kultur jarduerak eramateko xedea duena. Aurtengoa apirilaren 18tik ekainaren 18ra bitarte gauzatuko da Foru Komunitateko 78 herritan.


2008ko Udaberriko Biran parte hartuko duten herriak hauek dira (denak berrehun biztanle eta mila biztanle artekoak dira): Abartzuza, Aberin, Oibar, Aitzoain, Antzin, Añorbe, Arantza, Aras, Aratzuri, Arre, Arribe/Atallu, Artika, Azterain, Auritz, Aurizberri, Badoztain, Bakaiku, Bargota, Beintza-Labaien, Beire, Berbintzana, Berriobeiti, Berriogoiti, Betelu, Burgi, Arrizabalaga, Cordovilla, Deikaztelu, Donamaria, Eneritz, Esparza Galar, Ezkirotz, Etxalar, Etxauri, Eulate, Ezkaroze, Fontellas, Goizueta, Ibero, Igantzi, Iguzkitza, Izaba, Iturmendi, Jaurrieta, Legasa, Lezaun, Ledea, Lizarraga (Ergoiena), Luzaide, Mañeru, Mélida, Miranda-Arga, Murieta, Muruzabal, Obanos, Otsagabia, Olatz, Ororbia, Oteitza, Paternain, Pitillas, Puiu, Arrada, Zare, San Martín Unx, Sunbilla, Taxoare, Tiebas, Uxue, Urdiain, Urroz, Uztarroze, Villatuerta, Esa, Ziordia, Zubiri, Zudairi eta Zugarramurdi.

Toki entitateek beraiek aukeratu dute zer nolako ekitaldia nahi duten. 13 zine-emanaldi eginen dira, 41 antzezlan, dantza ikuskizunak 7 izanen dira era musika emanaldiak, berriz, 17, abesbatzenak, ganbera musikakoak, folklorea eta musika garaikidea.


Jarduera gehienak artista nafarren eskutik etorriko zaizkigu, baina beste autonomia erkidegoetako konpainiek ere parte hartuko dute. Horien artean daude En la Lona, Los Galindos, Guk Errekerre, El Teatre de l´Home Dibuixat eta Nosoloteatro. Nafarren artean mota askotako taldeak aukeratu dira, esperientzia handikoak nahiz sortu berriak, artearen munduan lehenbiziko pausoak ematen hasi diren gazteek osatuak.


Emanaldien edukiari dagokionez, aldiz, anitza da, eta herri bakoitzeko bizilagunen eta erabili daitezkeen lokalen ezaugarriak hartu dira kontuan, herri horietako askotan ez baitago neurri egokiko areto itxirik. Badira, hortaz, magia, helduentzako umorea, egile klasikoak, ipuin kontalariak, haurrentzako antzerkia, abesbatzak, ganbera musika edo zinea.


Zinemaren sailan, adibidea, guztiendako moduko pelikulak aukeratu dira, berri samarrak: “Encantada”, “Alvin y las Ardillas”, “La Búsqueda del Diario Secreto”, “Superdog”, “Mi monstruo y yo”, “Mozart Txakurra” eta “ Pepper”.


Aurten parte hartuko duten abesbatzak Foru Komunitatekoak dira. Bi toki entitatek eskatu dituzte horrelako kontzertuak, eta Doneztebeko Mendi Abesbatzak eta Iruñeko Ipar Doñua Abesbatzak emanen dituzte.


Aurtengo Udaberriko Biran tokia izanen duten beste musika mota batzuk country (The Baigorri), jazz musika, (Trio Rute 64 P taldea), eta folk musika (Keltiar Aldea) dira. Eta ganbera musika Quórum Trío taldeak ordezkatuko du. 


Folklorean, Voces Navarras taldeko joteroak, Muthiko Alaiak fanfarrea, eta dantza talde hauek: Duguna Dantza Taldea, Iruña Taldea, Ortzadar Dantza Taldea, Rocamador, Muthiko Alaiak, Oberena eta Amaiur Dantza Taldea.


Udaberriko Birarako gonbita berrehunetik mila biztanlera bitarteko herriei luzatzen zaie. Guztira 102 herritara bidalitako gonbidapeneko eskutitzean, aukera ematen zaie hautatzeko bai arloa bai hizkuntza. Taldeak eta jarduerak hautatzeko, berriz, jarduera euskaraz nahi zuten hamazazpi eskaerak ere aintzat hartu dira. Ezarritako epean 78 herrik erantzun zioten gonbitari.


2008ko Udaberriko Biraren aurrekontua 115.000 eurokoa da, iazkoa baino 5.000 € handiagoa. Kultura eta Turismo Departamentuak hartzen ditu bere gain programazioak eta zabalkundeak dakartzaten gastu guztiak, eta herrien zeregin bakarra da emanaldiaren egunean harrera egitea taldeari.


2007an, Udaberriko Biraren jarduerek 5.448 ikus-entzule izan zituzten, eta 2006an 5.959. 

